
ЧЕТ ТИЛЛАРНИ ЎРГАНИШДА КОМПЮТЕР ТЕХНОЛОГИЯЛАРИНИНГ ЎРНИ

Бизнинг бугунги ҳаётимизни ахборот технологияларисиз тасаввур қилиш қийин. Шу жумладан, чет тилларини ўрганиш соҳасини ҳам. Яъни, ахборот техналогияларидан фойдаланиш талабалар ва ўқувчиларнинг билим савиясини оширишга, чет тиллларини ўрганишга бўлган  қизиқишни  ортишига, фикрлар доирасининг кенгайишига имконият яратади.  


Ахборот-коммуникацион технологиялар  ўқитиш жараёнини интенсификациялаш уни ташкиллаштиришнинг шакл ва услубларини такомиллаштиршга  йўналтирилган  бўлади. Замонавий компютерлар ақлий меҳнат шароитларини  оптималлаштириш борасида самарали восита ҳисобланади. Инглиз  тилини ўрганишда компютер орқали ўқитиш  тизими қуйидагиларни ўз ичига олади : 
– талаффуз ва имло устида ишлаш ;
– сўзлашишнинг турли усулларини ўргатиш;

– фонетик ва грамматик масалаларни қайта кўриш ва таҳлил қилиш;


Компютерлар  ўқувчилар томонидан  ҳар хил кўринишда  ахборотли, ўйинли, тадқиқот, ижодий лойиҳаларни бажаришда қўлланилади. Бу жараёнда интернетдан ҳам бевосита фойдаланиш мумкин. 


Бундай шароит натижасида ўқитувчи  ва ўқувчи ўртасидаги, ўқувчиларнинг ўзаро бир-бирлари билан мулоқот муносабатлари  ўзгаради. Ахборотлар асрида фаолиятни муваффақиятли амалга ошириш учун ўқувчи ёшлар  ахборий маданиятга эга бўлмоғи лозим. Глобал тармоқ сифатида интернет ўз фойдаланувчиларига  ҳар хил имкониятлар ва хизматлар таклиф этади :

   – тармоқ ичра ўзаро суҳбатлашув;

· телеконференсия ;
· видеоконференсия ;

– маълумотлар базасини;

– ахборотни  излаш имконияти;

– электрон почта;

Бу имконият ва хизматлардан  инглиз тили машғулотларида кенг  ва  тўлақонли равишда фойдаланиш  мумкин. Бугунги кунда интернет ресурсларидан  фойдаланиш жуда муҳим аҳамият касб этмоқда. Интернетдаги виртуал муҳит макон ва  замон чегарасидан чиқишга имконият беради. Шуни эслатиб ўтиш керакки , интернет орқали  ўқитиш системаси  асосий  усул бўлиб қолмаслиги  лозим балки, машғулот давомида асосий ёрдамчи восита сифатида қўлланмоғи шарт.  Ҳозирги ўқитиш тизимида ноанъанавий методлар ва интерфаол усуллар жорий қилинмоқда. Натижада, сўзлашиш имкониятлари кенгайиб, ўрганувчиларга қулайликлар кўпаймоқда.
  
Ўрганиш жараёнида талабалар нафақат фойдаланувчилар учун  керак бўлган асосий кўникмаларни эгаллашади балки, шу билан бир қаторда мустақил ишлаш кўникмаларини ҳам ривожлантира борадилар. Бундай машғулотлар анча қизиқарли ҳам замонавийдир. Талабаларнинг билиш ва коммуникатив қобилятларини ривожлантиришга компютер ёрдам берувчи восита бўлиб қолмоқда. Инглиз тили  машғулотларини компютер синфларида олиб бориш, талабаларни электрон дарслик билан ишлашга ўргатиш муҳим аҳамият касб этмоқда. Ҳозирги кунда интернетда электрон дарсликлар жуда ҳам кўп ва олиб ўрганиш қулайлиги жиҳатидан бошқа дарсликлардан афзалроқ. Ўқувчи ўзига керак бўлган маълумотларни ҳоҳлаган пайти истаганча топиши ва олиши мумкин. Ўқитувчи бундай имкониятлардан  ўқувчилар билан  ишлашда ҳам жамоавий, ҳам индивидуал равишда ёндашиши мумкин. Ҳар иккала ёндашув ҳам ўз самарадорлигини бериши шубхасиздир. 


Бу дарс берувчининг ва ўқувчиларнинг истагига кўра белгиланади. Шу жараёнда ўқитувчи дарс  шаклини  ўйин тарзида ташкил этса нур устига аъло нур бўлади. Нимагаки, машҳур педагоглар ҳам ўқитиш жараёнида ўйинларнинг самарадорли эканлигини таъкидлаб ўтган. Ўйинлар юқори натижа  олиш учун йўналтирилган  бўлади. Бу ўйинларда фонетик ва грамматик машқлардан ҳар хил  тестлар, тез айтишлар, крассвордлар ва шеър ёдлаш каби ўйинлардан жамоавий  тарзда, ҳоҳласа якка тартибда қўлланиши ўқувчиларда тилга бўлган қизиқишини ортишига замин бўлади. Бу жараёнга бевосита компютерни ҳам қўшсак бўлади. Унда компютердан  фойдаланиш орқали ўқитувчининг педагогик маҳорати янада ривожланади, таълим беришнинг янги усуллари кашф этилади, имкониятларнинг кўлами кенгаяди. Энг сўнгги ахборот техналогиялари ёрдамида дарс ўтиш усулларидан  бири бу тақдимот усулидир.  Яъни кўргазмали намойишлар орқали ўқув жараёнини ташкил этишдаги янги дидактик воситадир.


Тақдимотни компютер орқали намойиш этишнинг турли хил шакллари бор:

– кўргазмали материалларнинг  ҳар бирини алоҳида шаклда тақдим этиш;

– дарсларни слайдларда кўрсатиш ;

– мустақил иш ва бошқа ишларни ўқувчи ҳам тақдимот тарзида кўрсатиш;


Бу усулнинг ўқувчилар томонидан қабул қилиниши тез ва осон бўлади. Натижада , билим савияси ортиши ва тилни ўрганишга бўлган иштиёқ ошади.

Хулоса қилиб айтганда, ахборот – коммуникацион технологияларидан дарс давомида фойдаланиш ўқитувчи ҳамда ўқувчида ўз устида ижодий ишлашга, мустақил ёндашувга хизмат қилади ва ўқувчиларнинг чет тилини мукаммал ўрганишга яна ҳам ёрдам беради.

